
фРОНТРИ TATA ҪЫРУ СӖТЕЛӖ 
ХУШШИНЧИ 
ПАТТӐРЛӐХ 

ҪЫН ӗҫне хакланӑ чухне пире пурне те пӗр япала ҫитеймест. Эпир 
хамӑр картаран тухса тепӗр картара мӗн пурри-ҫуккине курасшӑн 
мар. Ҫавӑнпа кӑна пуле, тетӗп эпӗ, ку таранччен те Анатолий Трофи
мович Афанасьев /Анат Сереп/ пултарулӑхне тивӗҫлипе хаклани 
пулмарӗ. 

«Тӑван Атӑл» журнал редакцийӗнче ӗҫленӗ чухне вӑл ҫырнӑ «Пур-
нӑҫ» повеҫ ман алла лекнӗччӗ. Савӑнсах редакциленӗчче ӑна. Вула-
кана тивӗҫтермелли произведениех тесе шутланӑччӗ. Анатолий Тро
фимовичей ытти нумай-нумай произведенийӗ пекех, «Пурнӑҫӑн» те 
ҫулӗ такӑр пулаймарӗ. Такӑнтараканни кам пулнине халӗ пӗлме те 
сук. Пур-пӗрех автор хӑйӗн пеней укҫипе те пулин кӗнеке хыҫҫӑн 
кӗнеке кӑларсах пычӗ. «Хурӑн куҫҫулӗ», «Хӑмӑш юрри», «Вӑрнар 
асамачӗ», «Хӗрлӗ палан», «Ялти каҫ» кӗнекесем авторӑн чун асапӗ 
пулнине халӗ эпир те пӗлетпӗр. 

Икӗ теҫеткене яхӑн ал ҫырӑвӗ выртать ун сӗтелӗ ҫинче. Вӗсем 
хӑҫан кӗнеке пуласси паллӑ та мар. Кирек камӑн та хӑйӗн ӗҫӗн 
пайтине пурӑннӑ чухне курас килет. 

Пӗр ҫырӑвӗнче Анатолий Трофимович вӑрҫӑ ҫинчен поэма ҫырса 
пӗтернине хыпарларӗ. Дна та 10 ҫул хушши пичетлеймесӗр асапла-
нать. 

«Хыпар» вулаканӗ Анатолий Трофимович произведенийӗсене 
пӗлет. Вӑл асаплӑ пурӑннине те илтнӗ. Ҫапах тепре аса илтерем-ха. 
Вӑл 1920 ҫулта Элӗк районӗнчи Мӑн Тукташра ҫуралнӑ. Аслӑ выҫлӑх 
ҫулӗ ҫуралнӑскер асапне-тертне ытлӑн-ҫитлӗнех курнӑ. Анчах пуҫ 
усман. Малашлӑха шанса, ӗмӗтленсе пурӑннӑ. Хӗлле вӗреннӗ, ҫулла 
кӗтӳ кӗтнӗ, хирте пуҫ ҫӗклеми ӗҫленӗ. 1940 ҫулта Нурӑсри педагоги
ка училищине пӗтернӗ хыҫҫӑн ӑна Ҫӗмӗрле районӗнчи Вӑрманкас 
шкулне вӗрентме янӑ. Малалла вӗренес шухашне пӗрре те пӑрах-
ман, педагогика институтне пӗтерет, марксизм-ленинизм универ-
ситетӗнче пӗлӳ ӳстерет. 

Анчах Анатолий Трофимович ӑрӑвне этемлӗх историйӗнчи хӑрушӑ 
та юнлӑ вӑрҫӑ кӗтнӗ. 

Таса чунлӑ чӑваш ҫамрӑкӗ, Тӑван ҫӗршыв умне хӑрушлӑх килсе 
тухсан ним иккӗленмесӗр алла хӗҫ-пӑшал тытать. Пулеметҫӑ пулса 
ирсӗр тӑшмана хирӗҫ ҫапӑҫать. Тахӑр хутчен Тӑван ҫӗршыв награ-
дине тивӗҫет. 

1944 ҫулхи ҫуркунне тӑшмана Беларуҫ ҫӗрӗнче хӑвалама тытӑн-
сан гвардеец телне инкек сиксе тухать. Проня шывӗ хӗрринчи ҫапӑҫу 
вӑхӑтӗнче бомба ҫурӑлса ӑна ҫӗрпе хупласа хурать. Виҫӗ кунтан тин 
шыраса тупнӑ ӑна. Пулас ҫыравҫӑ ӗмӗрлӗхех сусӑрланса юлнӑ. 

Ҫак кунсенче Анатолий Трофимович 80 ҫул тултарчӗ. Ҫак 80 ҫул-
ран алла виҫҫӗшне вӑл выранпа выртать. Алла пулин те пуҫ усмасть: 
ҫырать, ҫырать, ҫырать... Мӑшӑрӗ пулӑшнипе ун произведенийӗ-
сем вулакан патне ҫитеҫҫӗ. 

Врачсем те тӗлӗнеҫҫӗ унран. Этемӗн мӗнле чир пур, ӑна пурне те 
Анатолий Трофимович утӗнче-пӗвёнче тупма пулать теҫҫӗ. Ҫав чир-
сене пурне те ҫӗнтерсе пыма, вӗсене парӑнмасӑр ӗҫлеме мен чухлӗ 
пиҫӗлӗхпе ҫирӗплӗх кирлине никам та пӗлеймест. Ана пӗр хӑй кӑна 
пӗлет. Хӑй кӑна тӳссе ирттерет. 

Паян эпир вулакана ҫыравҫӑн чун тӗрленчӗкӗсене сӗнетпӗр. 
Денис ГОРДЕЕВ, 

ҫыравҫӑ. 

КАМ ВАЛ 
ҪЫРАВҪӐ? 

ҪЫРАВҪА вӑл - пысӑк ӑс-
тӑнлӑ та пултаруллӑ, чӑтӑмлӑ 
ҫын, хӑйӗн сывлӑхне шеллемесӗр 
ирӗн-каҫӑн тӑрӑшакан-тӗрмеше-
кен, шухӑшлакан ҫын, ыйхӑ татса 
е тепӗр чухне ҫӗрӗ-ҫӗрӗпе ҫыра-
кан сын. Ун пек чӑтӑмлисем 
сайра ҫуралаҫҫӗ, сайра тупӑ-
наҫҫё. Вӑл ҫав хисеплӗ ёҫе пигб 

юратать, пите тарашать; хаиен 
ӗҫне вӑл чунтан-чӗререн парӑннӑ. 
Ҫыннӑн ҫав енӗсем-пахалӑхӗсем 
ҫук пулсан - вӑл хисеплӗ, ят-
сумлӑ ҫыравҫӑ ятне ҫӗнсе илме 
вӑй-хал ҫитереймест, пултарай-
масть те! 

Сенкер шуҫӑм епле вӑраннине, 
сереп асамӗн масмакӗ епле эреш-
леннине хӳхӗм пӗлет, ахрӑмпа та 
мӗн пупленине ҫийӗнчех хуг ҫине 
ҫырса хурать. Кӗмӗл ҫӑл куҫ 

юррине хӗве чикет, хӑйӗн ашӗнчи 
ахах шӑрҫине пӗрчӗн-пӗрчӗн 
ӳкерчӗклет. Ҫыравҫӑ вӑл ытти 
ӗҫсенчен чунлӑхпа, хастарлӑхпа 
уйрӑлса тӑрать. Ваттйсем калаш-
ле, Турӑ пани пуҫра ҫук пулсан 
вӑл нихҫан та талантла ҫыравҫӑ 
пулаймӗ. Ҫыравҫӑ вӑл - пирӗн 
халӑхӑн юратнӑ ывӑл-хӗрӗ, ҫӗршы-
вӑн мухтавӗ, халӑх мӑнаҫлӑхӗ. Ун 
пеккисем ҫӗр ҫинче пӗрре-иккӗ 
кӑна ҫуралаҫҫӗ. Ҫыравҫӑ вулакан-
сене чиркӳ чане пекех йыхрав-
лать, хӑй патне хисеплесе чӗнет. 
Вӗсем пӳлӗхҫӗ пӳрнипе тата пур-
нӑҫ хушнипе мухтава тухаҫҫӗ. 
Хура тарпа та тӑварлӑ куҫҫульпе 
ҫывӑрма та канма манса кайсах 
тӗрмешеҫҫӗ, шурӑ хута тӗрлеҫҫӗ 
те тӗрлеҫҫӗ, сӑнарлаҫҫӗ, ӳкереҫҫӗ. 
Шухӑш ҫӑмхине чӗркеме сӑнар-
сем майлаштараҫҫӗ. Ҫавӑн пек 
ҫуралнӑ хайлава халӑх кӑмӑллӑн 
йышӑнать. Пирӗн ҫӗршывра пур 
ӗҫ те хисепре, анчах ҫыравҫӑ ӗҫӗ-
хӗлӗ чи ҫӳллӗ шайра, ҫутӑ ҫӑлтӑр 
евӗрлех. Хайлав-кӗнекесем парне-
лекенсене чью та мухтав! Малашне 
те ҫавӑн пекех пултӑрччӗ! Талант
ла ҫыравҫӑсем историре юлӗҫ. 
Тем пекехчӗ, тем пекехчӗ. Кашни 
ӗҫӗн хӑйӗн пархатарӗ. Ҫыравҫӑ 
вара алӑ-урапа мар, ӑс-тӑнпа 
ӗҫлет: нумай шухӑшлать, унтан 
тин ҫырать, хӑйӗн ӗҫне-хӗлне 
вӗҫлеме тӑрӑшать. Унӑн умӗнче, 
сӗтел ҫинче, яланах хутпа кӑран-
таш. Ҫула тухсан та унӑн кӗсйинче 
хутпа кӑранташ... 

РЕЙХСТАГ 
УМӖНЧИ ҪАПӐҪУ 

ПАЯН эпир икӗ хутчен атакӑна 
ҫӗклентӗмӗр. Анчах фашистсем 
питӗ хытӑ пенипе каллех ҫӗре 
выртрӑмӑр. Ҫапах тапӑҫу пӗр 
вӗҫӗмсӗр пырать. Анчах рейхста-

ган тепер енчи пирен салтаксем 
хастаррӑн ҫапӑҫаҫҫӗ. Авӑ, хӑшӗ-
сем палт! ӳкеҫҫӗ те сывлама 
пӑрахаҫҫӗ, теприсем аманаҫҫӗ те 
тӗшӗрӗлое анаҫҫӗ, сыввисем тӑрса 
каллех малалла чупаҫҫӗ. Мапалла! 
Малалла кӑна! Утӑм хыҫҫӑн утӑм 
малалла шӑватпӑр, упаленетпӗр. 
Рейхстага хӑвӑртрах илесчӗ! 

Рейхстаг пирӗншӗн вӑрҫӑн 
юлашки тапхӑрӗ. Пирӗн ӑна ил-
меллех. Ҫӗнтерӳ Турри - Виктори 
пулӑштӑрччӗ пире. 

Ирхи атака ӑнмарӗ. Кӗҫех 
иккӗмӗш атака-штурм. Ҫапла-
ҫапла: штурм! Юлашки штурм, 
юлашки. Вара вуҫех ҫӗкленет, 
вара - ҫӗнтерӳ. Эх, курасчӗ тӑва-
тӑ ҫула яхӑн кӗтнӗ, мухтавлӑ та 
Аслӑ Ҫӗнтерӗве! Ҫӗнтерӳ ялавӗ 
ҫине мӑнаҫлӑ пӑхасчӗ. Паллах, 
тӗрӗс-тӗкел те сывӑ юлсан. Виҫҫӗр 
утӑм, виҫҫӗр! Пин-пин ҫухрам, 
хаяр-тискер вӑрҫӑн вут-ҫулӑмӗпе 
вилӗмӗ витӗр тухса, чакса та 
ҫапӑҫса. Ҫӗнтерсе ҫакӑнта 
ҫитрӗмӗр вӗт-ха! Камӑн вилес, 
куҫ хупас килӗ вӑрҫӑн юлашки 
сехечӗсенче? Паллах, пурте чӗрӗ, 
сывӑ юлма ӗмӗтленет, анчах шӑпа 
тени кама мӗн валеҫӗ ӗнтӗ. Аман-
нисемпе вилнисем те пулаҫҫех. 
Эпир ӑна пӗлетпӗр, витӗрех ку-
ратпӑр та ӑнланатпӑр, чун-чӗре-
пех, ӑс-тӑнпах. Тӑван ҫӗршывпа 
унӑн халӑхӗшӗн, лӑпкӑ пурнӑҫпа 
ҫутӑ телейшӗн ҫакӑнта ӳксе юлма 
эпир пурте хатӗр. Ҫапах та пурӑ-
нас килет, вилес килмест. Кунта 
эпир пасара пухӑнман, ҫӗнтерме 
килнӗ. Тем пулас килес пур, сывӑ 
пулӑр, тӑвансем, сывӑ пул, эсӗ те 
шурӑ шӗкӗр Шупашкарӑм. Амӑр-
па ан асӑнӑр. 

Ака уйӑхӗн 30-мӗшӗ. Хаяр та 
вӑйлӑ ҫапӑҫу пуҫланчӗ. Тӑшман, 
хӑйӗн н^н-ҫулӗ вӗҫленнине сиссе, 
питӗ хытӑ шӑртланать. Эпӗ рейх
стага кӗрсенех кӗтесри фашист-

сем ҫине граната вӑркӑнтартӑм, 
пилӗк нимӗҫ ҫӗре шап укрб 
Шкафпа сӗтел-пукан хыҫёсено 
тӗрӗслерӗм - унта никам та 
пулмарӗ. Ҫак самантра алӑкран 
икӗ нимӗҫ кӗчӗ. Пӗрне автома! 
ран персе ӳкертӗм, анчах тепри 
ман ҫине сиксе ларчӗ. Иксӗмб() 
те ҫӗре тӗшӗрӗлсе укрӗмӗр. Тӑш 
ман мана мӑйран пӑвма тытӑнчб, 
анчах эпӗ ӑна пуҫӗнчен автома! 
па ҫапрӑм та, вал тӑнне ҫухатрй 
Ура ҫине тӑрсан нимӗҫ автомат! ю 
алла илтӗм. Унӑн та патронсем 
пӗтнӗ иккен. 

Тул ҫутӑлчӗ, хӗвел тухрӗ, ҫу 
уйӑхӗн 2-мӗш кунӗ пуҫланчЛ, 
пусмӑрлакансен шанӑҫӗ пӗтрб 
Ҫӗнтерӳ-аслати фашистсене ар-
катрӗ. Ҫӗнтерӳ те ирӗклӗхпе Г1 
леи илсе килчӗ. Эпир пылчӑклЛ 
атӑсемпе, тӗтӗм шӑрши ҫамил 
ҫи-пуҫпа, сухалсене хырман, пи i 
куҫ та тар-тӗтӗмпе кушӑрхаН ' 
темиҫе кун ҫывӑрман. Ҫапах ни 
мӗҫсен мухтавлӑ ҫарпп 
ҫӗнтертӗмӗр. 

Вӑрҫӑ пӗтрӗ-и? 
Пӗтрӗ! - Турра шӗкӗр эппим 
Сывӑ пултар Ҫӗнтерӳ! СыиЛ 

пултӑр Раҫҫей! 
Эпир ҫавӑнса тасалтӑмӑ|) ҪИ 

пуҫа тирпейлерӗмӗр. Чукун oyjj 
вокзалне савӑнӑҫлӑн утрӑмЛр 
Стройпа, ҫӗнтерӳ юрри юрм.к | 
тухӑсалла - Тӑван ҫӗршывӑн е 
- мӑнаҫлӑн пӑхса. Умра ҫёнтвр) 
ялавӗ вӗлкӗшет. 
• ЧӐВАШ ҪЫРАВҪИСЕМ - АФА 
НАСЬЕВСЕМ - ПИСАТЕЛЬСЕН V 
СЬЕЗДӖНЧЕ /1958 ҫ.. АВАИ/ 
СУЛАХАЙРАН СЫЛТАМАЛЛА 
АНАТОЛИЙ АФАНАСЬЕВ /АНАТ 
СЕРЕП7, ФЕДОР АФАНАСЫП 
/ХВЕТЕР УЯР/, КУЗЬМА АФАИА 
СЬЕВ /КУҪМА ЧУЛКАҪ/, П<М' 
АФАНАСЬЕВ, ДМИТРИИ АФАНА 
СЬЕВ /МӖТРИ КИПЕК/, АЛЕКСЕЙ 
АФАНАСЬЕВ. 


